
Թումանյանական կերպարներով փայտե քանդակների պատ​րաստման
(2017 թվականի նոյեմբեր)
Ծրագրի անվանումը - «Թումանյանական կերպարներով  փայտե քանդակների պատրաստում» 
Ծրագրի իրականացնող կազմակերպության անվանումը - «Կենդանի քարեր»  հասարակական կազմակերպության
Ծրագրի իրականացման վայրը, ամսաթիվը –  ՀՀ Լոռու մարզ, գ. Դսեղ, նոյեմբերի 20-30-ը
Ծրագրի թիրախ խումբը – մինչև 35 տարեկան երիտասարդ քանդակագործներ
Ծրագրի նպատակը – Ծրագրի հիմնական և կարևորագույն նպատակն է Հ. Թումանյանի ծննդավայրում՝ գ. Դսեղում տուն-թանգարանի բակում տեղակայված փայտե գերաններից ստեղծել Թումանյանական կերպարներով  քանդակներ:
Նման ձևաչափով ծրագրի շնորհիվ հնարավոր կլինի Թումանյանական ոգին և շունչը տարածել բանաստեղծի տուն-թանգարանի բակում և ամբողջ գյուղի տարածքում,  ինչի շնորհիվ յուրաքանչյուր այցելու, կլինի դա արտասահմանցի, թե հայ գյուղ մտնելուց անմիջապես արդեն կհայտնվի Թումանյանական ստեղծագործությունների աշխարհում: Ծրագրի մեկ այլ կարևորագույն նպատակներից է հնարավորություն տալ երիտասարդ քանդակագործներին փայտերի վրա պատկերել իրենց պատկերացումների Թումանյանական հերոսներին: 

Եվ իհարկե վերջին և կարևոր նպատակն է ամենայն հայոց բանաստեղծ Հովհաննես Թումանյանի ծննդավայր գ. Դսեղը էլ ավելի հետաքրքրող և հեքիաթային դարձնել, որպեսզի հնարավոր լինի զարգացնել տուրիզմը դեպի Դսեղ գյուղ:
Ծրագրի նկարագիրը –  Թումանյանական կերպարներով  փայտե քանդակները իրենցից նեկայացնում են Հ. Թումանյանի ստեղծագործություններից վերցված կերպարների (հերոսների) պատկեներով փայտե քանդակներ, որոնք պետք է տեղակայված լինեն Դսեղ գյուղում բանաստեղծի տուն-թանգարանի բակում:
Թումանյանական կերպարներով քանդակների սիմպոզիում ծրագրի շրջանակներում իրականացված երեք փայտե քանդակների հեղինակներ` Նարեկ Մկրտչյանը և Սերգեյ Աբովյանը ուսումնասիրելով բանաստեղծի տուն-թանգարանի բակում տեղակայված փայտե գերանները ներկայացրել են ևս յոթ քանդակների էսքիզներ, որոնք հնարավորինս համապատասխանում են գերանների դիրքի, չափսի և ձևի հետ:
Քանդակագործները ներկայացրել են «Շունն ու կատուն», «Անհաղթ աքլորը», «Պոչատ աղվեսը», «Մի կաթիլ մեղրը», «Սուտլիկ որսկանը» հեքիաթների էսքիզային տարբերակները իրենց պատկերացումներով:

